
ASTM Digital Library, recurso en proba  
 

A Biblioteca da UDC ofrece acceso á base de datos ASTM Digital Library ata o 31 de decembro. 

ASTM é a sigla da American Society for Testing and Materials, a Sociedade Estadounidense para 
Probas e Materiais; fundada en 1902 como a Sección Americana da International Association for 
Testing Materials (IATM), actualmente chámase ASTM International.  

 

A base de datos inclúe o contido das revistas e libros editados por ASTM, das actas de congresos 
organizados pola Sociedade, denominadas Selected Technical Papers (STPs), pero non as normas 
ASTM. 

Segundo o sitio web da Biblioteca da UDC, o seu ámbito temático é “enxeñaría aeroespacial, 
biomédica, química, civil, medioambiental, xeolóxica, de saúde e seguridade industrial, de 
materiais, mecánica, nuclear, petroleira, edafolóxica e solar”. 

ASTM Journals 

 

ASTM Digital Library indexa máis de 20.000 artigos das revistas editadas por ASTM: 

https://www.udc.es/gl/biblioteca/recursos_informacion/recursos-en-proba/astm-digital-library/


• Advances in Civil Engineering Materials 
• Geotechnical Testing Journal  
• Materials Performance and Characterization  
• Smart and Sustainable Manufacturing Systems 
• Journal of Testing and Evaluation 
• Cement, Concrete, and Aggregates 
• Journal of ASTM International 
• Journal of Composites Technology & Research 
• Journal of Forensic Sciences 1972-2005 

Os catro últimos xornais da listaxe xa non se publican. 

ASTM Books 

 

Premendo no elemento Books do menú superior accedemos a 145 libros a texto completo das 
seguintes series monográficas: Manuals, Data Series, Monographs, Technical Reports.  

 

ASTM Proceedings (Selected Technical Papers) 

Pero hai moitos máis libros na base de datos, xa que 1.608 de eles recollen as actas dos 
congresos de ASTM, denominadas Selected Technical Papers. Pode accederse á listaxe completa 
das actas facendo clic en Proceedings e logo en Selected Technical Papers: 

 

 

ASTM Digital Library clasifica a totalidade dos libros (Books + Proceedings) en coleccións; unha 
delas é Construction Collection, con máis de 350 libros que tratan sobre normas técnicas de 
construción, métodos de ensaio e aplicacións no mundo real: 

 

https://dl.astm.org/books/search-results?fl_SiteID=5&page=1&f_ContentType=Book
https://dl.astm.org/search-results?q=*&f_ContentType=Book&fl_SiteID=1&page=1&f_BookSeries=ASTM+Selected+Technical+Papers


A meirande parte dos libros desta colección son do ámbito da construción; o resto son de 
enxeñaría civil. 

 

Procura na ASTM Digital Library 

A páxina de inicio da base de datos ten unha caixa de busca na parte superior para a procura en 
todos os seus contidos (All Content): libros e revistas. Poden empregarse os operadores de 
procura AND, OR, NOT e os de truncamento * e ?.  

 

 

 

Existen moitos filtros cos que refinar os resultados dunha busca xeral: 

 

Tipos de filtro (por casas seleccionables ): 

• Por formato: 

https://infoguias.biblioteca.udc.es/CRUNIA_es/busqueda/busqueda_avanzada#s-lg-box-16062254


o Artigo de revista 
o Revista 
o Capítulo de libro 
o Libro 
o Imaxe 

• Por nome de revista 
• Por tipo de documento: 

o Artigo de investigación 
o Documento técnico 
o Artigo de revisión 
o … 

• Polo nome da serie monográfica no que está publicado un capítulo de libro 
• Pola sección da revista na que está publicado o artigo 
• Por data (única ou rango) 
• Por dispoñibilidade: en acceso aberto, dispoñible, etc. 

 

 



 

Tras engadir data/s ao filtro correspondente, prémese en Apply para refinar a 
busca.  

 

 

Ao escribir as primeiras letras dunha palabra na caixa de busca, o sistema suxire termos 
completos: 

 

 

Á parte dos filtros por casas , tamén poden aplicarse 
filtros por palabras, engadindo termos novos ao cadro 
de busca ou engadindo cadros novos.  

Baixo cada caixa, premendo na pestana despregable  
poden escollerse campos cos que limitar a 

procura ao título, autor, filiación, texto completo do 
artigo, resumo, palabra clave, palabra chave, DOI, ISBN, 
ISSN...  

 

Tras encher varias cadros de busca e seleccionar os 
campos nos que se buscaran os termos incluídos nelas, 
é necesario premer no botón Update para refinar a 
procura: 

 

 

 

 

 

 

 

 

https://www.doi.org/the-identifier/what-is-a-doi/


A busca xeral seguida da aplicación de filtros permite localizar calquera tipo de documento: 
artigos de revistas, revistas, libros (incluídas actas de conferencias), capítulos de libros (incluídos 
relatorios) e imaxes.  

Pero hai outro modo de buscar revistas, libros ou actas de congresos na base de datos. 

Busca de revistas: 

1. Facer clic no subelemento All Journals do menú superior 

 

2. Premer o botón Browse All Journals na páxina de revistas 

 

 

Busca de actas de congresos: 

1. Facer clic no subelemento Selected Technical Papers do menú superior: 

 

2. Premer o botón Browse All Selected Technical Papers (ou o primeiro elemento do menú 
superior) na páxina de Proceedings: 

 



Busca dos libros incluídos nas series monográficas Manuals, Monographs, Data Series e 
Technical Reports: 

1. Facer clic no subelemento All Journals do menú superior 

 

2. Premer o botón Browse All Books na páxina de libros  

 

 

Páxina de resultados: 

Tras lanzar unha busca, obtemos unha listaxe de resultados na zona central da páxina: 

 



 

Estas listaxes poden ordenarse por relevancia ou data, e refinarse mediante a aplicación dos 
filtros da esquerda. 

Os resultados de cada busca móstranse na lista cunha serie de datos identificadores do recurso 
e datos específicos de cada tipoloxía documental: 

Artigo de revista: título, autores, título do xornal, DOI, extracto do resumo, data de publicación. 
Dispón na parte inferior de botóns para abrir o documento en formato pdf, engadir a referencia 
ao xestor de referencias, despregar o resumo (Abstract) e acceder á páxina de detalle do artigo 
(View Article) 

 

 

A páxina de detalle dun artigo de revista consta de varias seccións: 

• Texto completo na sección central 
• Índice a esquerda 

 

 



• Información sobre métricas a dereita:  
o premendo en View Metrics ábrese un cadro co resumo das métricas na base de 

datos Dimensions   
o Cited By enlaza cosas páxinas de citacións do artigo en Google Académico e en 

CrossRef. 
• Creación de alertas por correo electrónico (previo rexistro na base de datos) de novas 

citacións ao artigo e novos números do xornal 
• Botóns para descargar o pdf, compartir o artigo en redes sociais, ver a referencia 

bibliográfica do artigo ou engadilo ao xestor bibliográfico propio da base de datos 

 

 

Capítulo de libro: título, título do libro, DOI, extracto do resumo, serie, data de publicación, ISBN. 
Dispón na parte inferior de botóns para abrir o documento en formato pdf, engadir a referencia 
ao xestor de referencias e despregar o resumo (Abstract). 

 

Premendo sobre o título do capítulo ábrese a súa páxina de detalle, que consta de varias 
seccións: 

 

• Resumo e referencias na sección central (non figura o texto completo) 
• Datos bibliográficos do libro do que é parte o capítulo 
• Creación de alertas da publicación de novos libros por correo electrónico 



• Botóns para descargar o pdf, compartir o artigo en redes sociais, ver a referencia 
bibliográfica do artigo ou engadilo ao xestor bibliográfico propio da base de datos 

 
 

Libro: título, serie, DOI, data de publicación, ISBN.  

 

Premendo sobre o título do libro ábrese a súa páxina de detalle, que consta de varias seccións: 

 

• Datos bibliográficos do libro do que é parte o capítulo: título, autores, DOI, data de 
publicación, ISBN. 



• Creación de alertas da publicación de novos libros por correo electrónico 
• Índice do libro, con enlaces aos seus diferentes capítulos 

 

É posible descargar en varios formatos as referencias bibliográficas engadidas ao Citation 
Manager, o xestor de referencias da base de datos: 

 

 

 


